
VENDIM 
Nr. 596, datë 22.7.2026 

 
PËR DISA SHTESA NË VENDIMIN  

NR. 714, DATË 26.11.2025, TË KËSHILLIT 
TË MINISTRAVE, “PËR SHPALLJEN E 

DISA ZONAVE ME PËRPARËSI 
ZHVILLIMIN E EKONOMISË MALORE 

NË BASHKINË SHKODËR” 
 
Në mbështetje të nenit 100 të Kushtetutës dhe 

të pikës 1, të nenit 4, të ligjit nr. 20/2025, “Për 
paketën e maleve”, me propozimin e ministrit të 
Shtetit për Pushtetin Vendor, Këshilli i Ministrave 

 
VENDOSI: 

 
1. Në vendimin nr. 714, datë 26.11.2025, të 

Këshillit të Ministrave, “Për shpalljen e disa 
zonave me përparësi zhvillimin e ekonomisë 
malore në Bashkinë Shkodër”, bëhen këto shtesa: 

a) Pas shkronjës “d”, të pikës 1, shtohen 
shkronjat “dh”, “e”, “ë” dhe “f”, me këtë 
përmbajtje: 

“dh) Zona nr. 6, fshatrat Nderlysaj, Lekaj, 
Gimaj, Nënmavriq, Nicaj-Shale, Abat, Pecaj, 
Vuksanaj dhe Lotaj, pjesë të Njësisë 
Administrative Shalë, Bashkia Shkodër, qarku 
Shkodër, me sipërfaqe 4667 (katër mijë e 
gjashtëqind e gjashtëdhjetë e shtatë) ha, sipas 
hartës në sistemin KRGJSH; 

e) Zona nr. 7, fshatrat Ndrejaj, Nikaj-Shosh, 
Palaj, Pepsumaj dhe Brashtë, pjesë të Njësisë 

Administrative Shosh, Bashkia Shkodër, qarku 
Shkodër, me sipërfaqe 4458 (katër mijë e 
katërqind e pesëdhjetë e tetë) ha, sipas hartës në 
sistemin KRGJSH; 

ë) Zona nr. 8, fshatrat Pog, Kir, Gjuraj, Plan, 
Xhan, Bruçaj dhe Mgull, pjesë të Njësisë 
Administrative Pult, Bashkia Shkodër, qarku 
Shkodër, me sipërfaqe 11080 (njëmbëdhjetë mijë 
e tetëdhjetë) ha, sipas hartës në sistemin 
KRGJSH; 

f) Zona nr. 9, fshatrat Drisht, Ura e Shtrenjtë, 
Domen dhe Prekal, pjesë të Njësisë 
Administrative Postribë, Bashkia Shkodër, qarku 
Shkodër, me sipërfaqe 3183 (tre mijë e njëqind e 
tetëdhjetë e tre) ha, sipas hartës në sistemin 
KRGJSH.”. 

b) Hartave treguese, sipas sistemit KRGJSH, 
që i bashkëlidhen vendimit nr. 714, datë 
26.11.2025, të Këshillit të Ministrave, “Për 
shpalljen e disa zonave me përparësi zhvillimin e 
ekonomisë malore në Bashkinë Shkodër”, i 
shtohen hartat treguese, sipas sistemit KRGJSH 
për zonat nr. 6, nr. 7, nr. 8 dhe nr. 9, të cilat i 
bashkëlidhen këtij vendimi dhe janë pjesë 
përbërëse të tij. 

2. Ngarkohen Ministria e Ekonomisë dhe 
Inovacionit, Agjencia Shtetërore e Kadastrës dhe 
Bashkia Shkodër për zbatimin e këtij vendimi. 

Ky vendim hyn në fuqi pas botimit në Fletoren 
Zyrtare.  

 
ZËVENDËSKRYEMINISTËR 

Albana Koçiu

VENDIM 
Nr. 603, datë 30.7.2026 

 
PËR LIRIMIN DHE EMËRIMIN E NJË 
ANËTARI TË KËSHILLIT DREJTUES 

TË AGJENCISË SHTETËRORE TË 
KADASTRËS 

 
Në mbështetje të nenit 100 të Kushtetutës dhe 

të pikës 1, të nenit 8, të ligjit nr. 111/2018, “Për 
kadastrën”, me propozimin e Kryeministrit, 
Këshilli i Ministrave 

 
VENDOSI: 

 
1. Z. Eduard Ahmeti, anëtar i këshillit drejtues 

të Agjencisë Shtetërore të Kadastrës, përfaqësues 
i Ministrisë së Drejtësisë, lirohet nga kjo detyrë. 

2. Znj. Greis Çomo emërohet anëtar i këshillit 
drejtues të Agjencisë Shtetërore të Kadastrës, 
përfaqësues i Ministrisë së Drejtësisë. 

Ky vendim hyn në fuqi menjëherë dhe botohet 
në Fletoren Zyrtare. 

 
KRYEMINISTËR  

Edi Rama 
 
 

URDHËR 
Nr. 377, datë 28.7.2026 

 
PËR DELEGIM KOMPETENCE 

 
Në mbështetje të pikës 4, të nenit 102, të 

Kushtetutës, të pikës 2, të nenit 7, të ligjit nr. 8678, 
datë 14.5.2001, “Për organizimin dhe funksionimin 
e Ministrisë së Drejtësisë”, të ndryshuar; të neneve 
28 dhe 29, të ligjit nr. 44/2015 “Kodi i Procedurave 
Administrative të Republikës së Shqipërisë”, të 
pikave 2 dhe 3, të nenit 11, të ligjit nr. 90/2012, “Për 
organizimin dhe funksionimin e administratës 
shtetërore”, 

 
URDHËROJ: 

 
1. Delegimin e kompetencave të titullarit të 

Ministrisë së Drejtësisë për datat 31.7.2026 –
16.8.2026 te zëvendësministri i Drejtësisë, z. Tedi 
Dobi. 

2. Ngarkohet zëvendësministri i Drejtësisë, z. Tedi 
Dobi, për zbatimin e këtij urdhri. 

Ky urdhër hyn në fuqi menjëherë dhe botohet në 
Fletoren Zyrtare. 

 
MINISTËR I DREJTËSISË 

Toni Gogu 

